
MISA CON NENOS 
12 de novembro 2017 

ORDINARIO 32º-A 
 

Mateo 25, 1-13: “Que chega o esposo, saíde ao seu 
encontro!”. 

Mensaxe: Non deixes que a Súa chamada sexa 
“perdida”, ten á man o CARGADOR da ORACIÓN. 

 
1. ACOLLIDA 
Irmáns e irmás: 
Benvidos á eucaristía neste domingo 32 do tempo ordinario. Estamos terminando o ano litúrxico antes de 

entrar no Advento. As lecturas deste domingo invítannos a atoparnos con Xesús, a facernos partícipes da súa 
festa, a ser cada día máis amigos seus. O camiño para intimar con Xesús é conectarnos a el co cargador da 
oración, así cando nos chame, nunca será unha chamada perdida. 

No nome do Pai... Que o Señor, que nos chama á súa festa, sexa con todos vós. 
(Podemos ensinar o cartel deste domingo de Fano, ou un móbil co seu cargador). 

 
 

2. PERDÓN 
Pedimos perdón polos momentos de desánimo polos que pasemos. Polas veces que vivimos sen esperanza. 

• Porque contigo a vida é unha festa, un banquete no que sentimos a túa presenza e o teu amor. Señor, ten    
       piedade de nós. 

• Porque necesitamos cargar a lámpada da nosa fe na oración e na eucaristía. Cristo, ten piedade de nós.  

•  Porque algúns viven de costas a Deus e se esquecen da graza recibida no bautismo. Señor, ten piedade de 
nós. 

Que o Deus do amor e do perdón teña misericordia de nós, perdoe os nosos pecados e nos leve á vida eterna. 

 
3. PALABRA  DE DEUS  
Nas lecturas destes 3 últimos domingos do tempo ordinario Xesús fálanos do final dos tempos e da necesidade 

de estar vixiantes e preparados para recibilo. O evanxeo ensínanos a velar, estar atentos e preparados á vinda de 
Xesús. A primeira lectura dinos que a forma de estar atentos é ter na vida unha actitude sabia, ter a sabedoría de 
Deus. S. Paulo recórdanos a vida que nos espera logo da morte. 

 
 
4. PETICIÓNS 
Sabemos que Deus sempre acolle a oración dos que acudimos a el con confianza. Presentémoslle as nosas 

súplicas dicindo: -Ensínanos a orar. -Lámpada é a túa Palabra para os meus pasos. 
1.- Pola Igrexa, para que nos regale a un Deus que é festa, proximidade, amizade e encontro. Oremos. 
2.- Por todos os crentes para que entendamos que a nosa vida sempre está 

nas mans de Deus e espéranos unha gran festa no ceo. Oremos.  
3.- Por todos os que seguimos a Xesús para que valoremos a oración e o 

encontro con el cada día. Oremos. 
4.- Por todos nós, para que vivamos coas lámpadas acesas, conectados a 

Xesús pola oración e a escoita da súa palabra. Oremos.  
5. Para que ao final das nosas vidas nos atopemos coas lámpadas acesas, o 

corazón preparado, cheo de amor para o encontro contigo. Oremos.  
6. Polos enfermos, polas vocacións, polas nosas necesidades. Oremos. 
Pai, concédenos sabedoría e lucidez aos que cremos na resurrección para 

manternos vixiantes no camiño. Por XCNS. 
. 
 



5. OFRENDAS  

 
-MÓBIL COO SEU CARGADOR: Co móbil estamos atentos ás chamadas e 

mensaxes que recibimos, pero ás veces quedamos sen batería e 
recibimos chamadas perdidas. Non nos queremos perder as túas 
chamadas nunca, queremos ser os teus amigos, vivir atentos a ti, á túa 
palabra, pois es o que máis nos importa 

-UNHA BATERÍA OU UNHAS PILAS: Xesús, queremos vivir 
permanentemente conectados a ti. Axúdanos a cargar as pilas da fe, 
do teu amor, na oración constante en familia, cos nosos amigos, coa 
comunidade. 

-PAN E VIÑO: Cada domingo participamos na festa que nos preparas na 
Eucaristía. Esta celebración é un adianto da festa grande que nos tes 
preparado no ceo. Limpa os nosos ollos e o noso corazón para que ao 
comulgarte te fagamos a nosa vida e a nosa forza. 

 
 

6. VÍDEOS  OU PPW PARA ESTE DOMINGO: Ord-31-A  
-A parábola das dez virxes, película: https://www.youtube.com/watch?v=fkOdPlAYTb4 
-Parábola das 10 virxes, película: https://www.youtube.com/watch?v=nE9nXZIT3NY 
-Parábola das 10 virxes, película: https://www.youtube.com/watch?v=Ok26cNLsNIc 
-As 10 virxes, película: https://www.youtube.com/watch?v=AOiw2DFEn9k 
-Parábola das virxes necias e prudentes, debuxos: https://www.youtube.com/watch?v=dzfOk6PIgkQ 
-Antes de que sexa tarde, reflexión: https://www.youtube.com/watch?v=5eE2T5frM1w 
-A Parábola das 10 virxes, canto infantil: https://www.youtube.com/watch?v=jBdh1fXCbQI 

